
Ársskýrsla  2020  
Skýrsla  stjórnar  Golfklúbbsins  Dalbúa  starfsárið  2020  

  
Árið  2020  verður  eflaust  lengi  í  minnum  haft,  þá  sérstaklega  vegna  þess  usla  sem  Covid-‐19  hefur  
valdið,  bæði  okkur  hér  á  landi  sem  og  heimsbyggðinni  allri.  Hins  vegar  hefur  golfíþróttin  sjaldan  
verið  blómlegri.  Helgast  það  að  stórum  hluta  af  þeirri  ástæðu  að  flestir  Íslendingar  voru  hérlendis  
megnið  af  árinu,  og  nutu  margir  þess  að  ferðast  um  landið  okkar  fagra.  Kylfingar  voru  duglegir  að  
heimsækja  golfvelli  á  landsbyggðinni  og  fór  GD  ekki  varhluta  af  því.    

Fjöldi  gesta  sem  skráðir  voru  í  gestabókina  2020  voru  3660.  Þess  ber  þó  að  geta  að  gestabókin  
var  fjarlægð  þegar  bylgja  númer  tvö  af  Covid  bankaði  upp  á  í  sumar,  og  var  það  gert  til  þess  að  
lágmarka  alla  snertifleti  milli  kylfinga.  Það  má  því  gera  ráð  fyrir  að  töluvert  fleiri  hafi  spilað  völlinn  
en   skráðir   voru.   Til   samanburðar   skráðu   sig   2700  manns   í   gestabókina   árið   2019,   en   einhver  
skekkjumörk  liggja  þar  að  baki  líkt  og  þetta  árið.  Félagsmönnum  fjölgaði  lítillega  á  starfsárinu  en  
fjölgunin  var  í  kringum  5.5%.  Félagsmenn  telja  í  dag  114.  

Golfárið  hjá  okkur  í  Dalbúa  var  með  eindæmum  gott  þrátt  fyrir  ýmsar  takmarkanir,  framan  af,  
sökum   heimsfaraldursins.   Völlurinn   skartaði   sínu   fegursta   og   veðrið   lék   við   okkur   flestum  
stundum  í  Miðdalnum.  Margir  gestir  voru  að  heimsækja  völlinn  í  fyrsta  sinn  og  höfðu  flestir  á  orði  
hve  golfvöllurinn  væri  vel  hirtur  og  skemmtilegur.  Líkt  og  undanfarin  ár  sá  Anthony  K.  Flores  um  
sláttinn  og  að  venju  gerði  hann  það  með  stakri  prýði.    

Þann   16.   maí   var   vinnudagur   hjá   klúbbnum   og   var   mæting   óvenju   góð,   en   þrjátíu   vaskir  
félagsmenn  tóku  til  hendinni  við  vorverkin  og  unnu  af  krafti  við  að  koma  öllu   í  gott  horf  eftir  
veturinn  ásamt  því  að  gróðursetja  tré  (að  gamni  má  bera  þennan  fjölda  (28%)  við  t.d.  GKG,  ef  

sama  hlutfall  félagsmanna  mætti  þar  á  vinnudag  væri  hann  rúmlega  700  manns).  Völlurinn  kom  
vel  undan  vetri  og  mátti  greina  tilhlökkun  í  mannskapnum  fyrir  komandi  sumri.  Í  lok  dagsins  var  
boðið  upp  á  veitingar  bæði  í    vökva  og  föstu  formi.  Að  því  loknu  tóku  einhverjir  léttan  golfhring. 
Fleiri  óformlegir  vinnudagar  voru  yfir  sumarið  og  fólust  aðallega   í  því  að  einstakir   félagsmenn  
lögðu  hönd  á  plóg  við  umhirðu  og  snyrtingu  á  vellinum.  Það  er  ómetanlegt  fyrir  lítinn  klúbb  eins  
og  Dalbúa  að  fá  liðsinni  félagsmanna,  því  handtökin  eru  mörg  sem  inna  þarf  af  hendi,  en  eins  og  
sagt  er  ,,margar  hendur  vinna  létt  verk“.  
  

                        
 
 
 
 
 
 
 
 
           
  
Á  þessu  golfári  innleiddi  GSÍ  nýtt  tölvukerfi,  Golfboxið.  Á  sama  tíma  var  nýtt  forgjafarkerfi  WHS  
komið  á.  Í  byrjun  var  nýja  kerfið  aðeins  að  þvælast  fyrir  kylfingum  en  þegar  leið  á  sumarið  virtust  
kylfingar  almennt  séð  hafa  tekið  þetta  nýja  kerfi  nokkurn  veginn  í  sátt.  Golfboxið  gaf  tækifæri  til  
þess  að  skrá  sig  á  rástíma  hjá  GD  og  voru  þó  nokkrir  gestir  sem  nýttu  sér  það.  Fram  að  þessu  hefur  
ekki  verið  rástímabókun  hjá  okkur  en  þess  í  stað  notast  við  kúlurennu  sem  staðsett  er  framan  við  
húsið.  Það  verður  því  verkefni   komandi   stjórnar  að   taka  afstöðu   til  þess  hvernig  málum  verði  
háttað   á   næsta   golfári   hvað   varðar   rástímaskráningu   því   erfitt   og   ruglingslegt   er   að   hafa  
hvorutveggja  í  gangi.  

Golfmót  sumarsins  voru  sex  að  þessu  sinni.  Þau  heppnuðust  
öll   afar   vel   og   þátttaka   almennt   góð.   Við   skráningu   og  
útreikninga  á  mótunum  var  einnig  nýtt  kerfi  sem  Golfboxið  
bauð   upp   á.   Nokkrir   byrjunarörðugleikar   voru   hjá  
mótanefndinni  við  notkun  á  nýju  kerfi  þar  sem  nýja  kerfið  er  
afar  frábrugðið  því  gamla.  Væntanlega  mun  GSÍ  leita  leiða  til  
þess  að  gera  nýtt  kerfi  enn  betra  fyrir  golfklúbba  landsins  og  
einnig  kylfinga.    

Breyting  varð  á  stjórn  GD  á  aðalfundi  2019.  Í  aðalstjórn  kom  Hafþór  B.  Guðmundsson  og  Gísli  B.  
Ívarsson.  Í  varastjórn  kom  Helgi  Einarsson.  Allir  stjórnarmenn  gefa  kost  á  sér  til  áframhaldandi  
stjórnarsetu.  Engin  hefur  boðið  sig  fram  til  formanns  eða  til  annara  stjórnarstarfa  og  verður  því  
núverandi  stjórn  sú  sama  á  næsta  starfsári  og  verið  hefur. 

Stjórn  Dalbúa  og  helstu  nefndir  2020:  
Bryndís  Scheving,  formaður  
Ásbjörn  Sveinbjörnsson,  varaformaður  
Eiríkur  Þorláksson,  gjaldkeri  
Gísli  B.  Ívarsson,  ritari  
Hafþór  Guðmundsson,  meðstjórnandi  
Ragnar  Þórisson,  varamaður  
Helgi  Einarsson,  varamaður  
Mótanefnd:  
Ásbjörn  Sveinbjörnsson,  formaður  mótanefndar  
Gísli  B.  Ívarsson  
Ragnar  Þórisson  
Helgi  Einarsson  
Vallarnefnd:  
Haraldur  Ólafsson,  formaður  vallarnefndar  
Eyjólfur  Óli  Jónsson  
Hörður  Bergsteinsson  
Hafþór  B.  Guðmundsson  
Forgjafanefnd:  
Eiríkur  Þorláksson  
Hafþór  B.  Guðmundsson  
Húsanefnd:  
Bryndís  Scheving  
Eyjólfur  Óli  Jónsson  
Ragnar  Þórisson  
Aganefnd:  
Hafþór  B.  Guðmundsson  
Eiríkur  Þorláksson  
Umsjón  með  vefsíðu:  
Gísli  B.  Ívarsson  
  

Rekstrarform   golfklúbbsins   var   með   svipuðum   hætti   og   síðastliðið   sumar.   Undirrituð   sá   um  
rekstur  á  skálanum,  en  eins  og  áður  sagði  sá  Anthony  K.  Flores  um  sláttinn.  Eyjólfur  Óli  Jónsson  
staðarhaldari   í  Miðdal  var   líkt  og  undanfarin  ár  afar   liðlegur  gagnvart  GD,  bæði  í  viðgerðum  á  
vélum  og  ýmsum  öðrum  verkum  í  þágu  klúbbsins.  

Starfsleyfi  fyrir  rekstur  skálans  var  endurnýjað  á  þessu  starfsári.  Til  þess  að  fá  nýtt  rekstrarleyfi  
þurfti   að   setja   upp   litla   handlaug   í   eldhúsi   skálans   ásamt   búnaði   fyrir   handþurrkur,   sápu   og  
handspritti.  Neyðarljós  voru  einnig  sett  upp  í  skálanum,  tvö  í  stofunni  og  eitt  í  forstofunni.    

Ein  mesta  breytingin  á  vellinum  á  þessu  ári  er  að  rauði  teigurinn  á  1.  braut  hefur  verið  fluttur  
neðar  á  1.  braut.  Þessi  breyting  hefur  eðlilega  mælst  misjafnlega  fyrir  hjá   félagsmönnum,  það  
tekur  alltaf  tíma  að  venjast  nýju  fyrirkomulagi.  Flestir  eru  samt  sem  áður  afar  sáttir  við  að  sleppa  
við  brekkuna  sem  þurfti  áður  að  labba  upp  á  gamla  rauða  teiginn,  en  hún  var  mörgum  ansi  erfið.    

Hafin  er  vinna  að  nýju  og  betrumbættu  æfingasvæði,  en  
Eyjólfur  Óli   réðist   í   þetta   verkefni   af  miklum  dugnaði.  
Það  er  austan  við  núverandi  æfingasvæði  og  lofar  afar  
góðu.   Þar   verður   t.d.   hægt   að  æfa   högg   úr   glompum,  
stutta  spilið,   ásamt  því  að  æfa  eins  og  hingað   til  högg  
fyrir   mismunandi   fjarlægðir.   Áfram   verður  
púttæfingasvæðið   við   hlið   skálans.   Núverandi  
æfingasvæði   var   vel   nýtt   af   bæði   félagsmönnum   og  
öðrum  kylfingum.    

  

Vorið  2019  var  hafin  stækkun  á  9.flöt.  Undir  lok  þessa  sumars  var  hún  tekin  í  gagnið  og  var  almenn  
ánægja  með  hana.  Þessi  stækkun  er  góð  viðbót  við  völlinn.  Viðbúið  er  að  nýja  flötin  verði  betri  
þegar  á  grasið  á  henni  hefur  náð  fyllilega  að  festa  rætur.  Nýjir  holufánar  voru  keyptir  sem  prýddu  
flatirnar  en  þeir  eru  skreyttir  með  merki  GD.  

Golfklúbburinn  fékk  afar  góða  og  vandaða  umfjöllun  í  Kylfingi.is  í  sumar.  Var  það  mjög  ánægulegt  
og  ekki  loku  fyrir  það  skotið  að  þessi  umfjöllun  hafi  haft  góðan  auglýsingamátt  því  margir  sem  
heimsóttu  okkur  í  Miðdalinn  höfðu  á  orði  að  þeir  hefðu  heyrt  af  golfvellinum  á  Kylfingi.    

Ýmislegt  hefur  verið  gert  til  þess  að  fegra  og  nostra  
við  völlinn.  Eitt  af  því  eru  teigmerkingar  með  nöfnum  
félagskvenna.   Þessi   merki   á   Haraldur   Ólafsson  
félagsmaður  GD  heiðurinn  af  og  hefur  hann  búið  þau  
til   eftir  pöntunum.  Þær  konur   sem   ,,fóstra“   teigana  
sjá  til  þess  að  þeirra  teigur  sé  snyrtilegur  í  alla  staði.  
Konurnar   hafa   einnig   sett   blóm   í   ker   við   teigana.  
Þessar  merkingar  og  blómin  hafa  vakið  verðskuldaða  
athygli,   bæði   félagsmanna   og   gesta.   Í   sumar   voru  
settir  lengdarmerkingar  á  allar  brautir.  Þetta  eru  gulir  
og  rauðir  plattar  sem  grafnir  eru  í  grasið,  en  þeir  mæla  100  og  150  metra  að  pinna.  
  
Gjaldkeri  mun  gera  sérstaklega  grein  fyrir  fjármálum  klúbbsins  á  nýliðnu  starfsári,  en  í  stuttu  máli  
má  segja  að  reksturinn  hafi  verið  í  góðu  jafnvægi  líkt  og  síðustu  ár.  Má  það  einkum  þakka  fjölgun  
félagsmanna  og  stóraukinni  umferð  gesta  um  völlinn  í  Miðdal,  sem  jók  tekjur  klúbbsins  umtalsvert  
frá  því  sem  áætlað  var.  Hagnaður  af  almennri  starfsemi  jókst  frá  árinu  á  undan  sem  nægði  til  þess  
að  greiða  upp  vélakaupin  frá  2019.  Klúbburinn  á  engu  að  síður  nokkuð  rekstrarfé  til  næsta  vors.  

Að  lokum  vil  ég  þakka  stjórn  og  nefndarmönnum  GD  fyrir  gott  samstarf  á  liðnu  ári.  Anthony  og  
Eyjólfur,  takk  fyrir  ykkar  þátt  í  að  gera  völlinn  eins  góðan  raun  ber  vitni.  Þeim  félagsmönnum  sem  
lagt   hafa   GD   lið   eru   færðar   bestu   þakkir.   Styrktaraðilum   okkar,   Grafíu,   Rafiðnaðarsambandi  
Íslands  og  Félagi  vélstjóra  og  málmtæknimanna  færi  ég  bestu  þakkir  fyrir  stuðning  þeirra,  hann  
er  ómetanlegur  sem  fyrr.  Einnig  vil  ég  þakka  Laugarvatn  Fontana  fyrir  stuðninginn  á  þessu  ári.  

 
 

Bryndís Scheving,  formaður GD  


